

მედიამონიტორინგი 06.02.2018
ტელევიზია
06.02.2018
არხი: რუსთავი 2  
გადაცემა: კურიერი 09:00
ბიზნესომბუდსმენის რეკომენდაციები შრომის უსაფრთხოების შესახებ კანონში შესატან ცვლილებებთან დაკავშირებით. ირაკლი ლექვინაძე კანონის ამოქმედების გონივრული ვადების აუცილებლობაზე საუბრობს, რაც ბიზნესმენებს ახალი რეგულაციების გაცნობის ადეკვატურ დროს მისცემს.
http://mediamonitoring.ge/mms/includes/video/video.php?id=5022639
--- 

05.02.2018
არხი:  ტვ პირველი 
გადაცემა: საქმის კურსი 22:30
ჯანდაცვის სამინისტრომ შრომის უსაფრთხოების შესახებ კანონპროექტის შეჯერებული, საბოლოო ვერსიის წარმოსადგენად კიდევ ერთი კვირა ითხოვა. ამის შესახებ პარლამენტის ჯანდაცვის კომიტეტზე ჯანდაცვის მინისტრის მოადგილემ თამარ ბარკალაიამ განაცხადა.
http://mediamonitoring.ge/mms/includes/video/video.php?id=5022412
მაესტრო - ახალი ამბები 18:00- 
http://mediamonitoring.ge/mms/includes/video/video.php?id=5021668
რუსთავი 2 - კურიერი 18:00- http://mediamonitoring.ge/mms/includes/video/video.php?id=5021874
ტვ პირველი - დღის ამბები 17:00-
http://mediamonitoring.ge/mms/includes/video/video.php?id=5021838
იმედი - ქრონიკა 17:00- http://mediamonitoring.ge/mms/includes/video/video.php?id=5021740
მაესტრო - ბიზნესი მაესტროზე-
http://mediamonitoring.ge/mms/includes/video/video.php?id=5021731
იმედი - იმედის დღე- http://mediamonitoring.ge/mms/includes/video/video.php?id=5020979
--- 

05.02.2018
არხი: I არხი  
გადაცემა: მოამბე 21:00
უბედური შემთხვევების შესამცირებლად შრომის უსაფრთხოების კანონიც მზადდება, თუმცა, მთავრობის მიერ ჯერ კიდევ ზაფხულში ინიცირებული კანონპროექტის განხილვა კიდევ ერთხელ გადაიდო. მიზეზი, დოკუმენტის გარშემო აზრთა სხვადასხვაობაა. ეკონომიკის და ჯანდაცვის სამინისტროებს პოზიციების შესაჯერებლად ერთკვირიანი ვადა აქვთ. პროექტის მიხედვით, დამსაქმებელ კომპანიებს შრომითი პირობების გასაუმჯობესებლად და დასაქმებულების სიცოცხლისა და ჯანმრთელობის დასაცავად მთელი რიგი ვალდებულებები დაეკისრებათ. დარღვევების შემთხვევაში იზრდება სანქციების რაოდენობა, მაღალი რისკის შემცველი საწარმოების გეგმიური შემოწმება კი სპეციალური ნებართვების გარეშეც იქნება შესაძლებელი
http://mediamonitoring.ge/mms/includes/video/video.php?id=5022350
იმედი - ქრონიკა 20:00- http://mediamonitoring.ge/mms/includes/video/video.php?id=5022272
I არხი - მოამბე 18:00- http://mediamonitoring.ge/mms/includes/video/video.php?id=5021919
--- 

05.02.2018
არხი:  მაესტრო  
გადაცემა: ახალი ამბები 12:00
შრომითი უსაფრთხოების საკითხზე დაგეგმილი საკანონმდებლო ცვლილებების სხდომა ჯანდაცვის კომიტეტში დღეს 16-საათისათვის იგეგმება. მანამდე კი ამ საკითხზე პარლამენტის თავმჯდომარის განცხადება ვრცელდება. ირაკლი კობახიძე აცხადებს, რომ შრომის უსაფრთხოების მაღალი სტანდარტის დამკვიდრება, მის დაცვაზე მუდმივი დაკვირვება და სტანდარტების შემდგომი სრულყოფა არის მმართველი გუნდის საერთაშორისო ვალდებულება, რომელიც საქართველომ ევროკავშირთან ვალდებულების ხელშეკრულებით აიღო.
http://mediamonitoring.ge/mms/includes/video/video.php?id=5020696
--- 

05.02.2018
არხი:  ტელეკომპანია იბერია  
გადაცემა: ახალი ამბები არჩილ გამზარდიასთან ერთად
პარლამენტის თავმჯდომარემ შრომის უსაფრთხორბის დაცვის კანონპროექტის შესახებ განცხადება გაავრცელა, მისი განცხადებით, ეს არის შრომითი საქმიანობის ის სფეროები, სადაც მდგომარეობა კრიტიკულია და სახელმწიფოს დაუყოვნებლივ ჩარევას საჭიროებს. შრომის უსაფრთხოების მაღალი სტანდარტის დამკვიდრებას საქართველოს ევროკავშირთან ასოცირების ხელშეკრულება აკისრებს.
http://mediamonitoring.ge/mms/includes/video/video.php?id=5021658
--- 

05.02.2018
არხი: რუსთავი 2  
გადაცემა: კურიერი 21:00
უკიდურეს გაჭირვებაში მცხოვრები სამი მცირეწლოვანი - ბავშვებს ცივი ზამთრისთვის არც ფეხსაცმელები აქვთ და არც თბილი ქურთუკები. ჭარაიების ოჯახი დასალევად და საყოფაცხოვრებო მოხმარებისთვის მდინარის წყალს იყენებს. 5-წევრიანი ოჯახის ერთადერთი შემოსავალი სოციალური დახმარებით მიღებული 330 ლარია. ეს თანხა ტომარა ფქვილის, შაქრისა და ჩაის შესაძენად ჰყოფნით.
http://rustavi2.ge/ka/news/96053
--- 

05.02.2018
არხი:  ტელეკომპანია აჭარა 
გადაცემა: მთავარი 21:00
აჭარაში წითელას ვირუსის 117 შემთხვევა დაფიქსირდა. ბოლო სამი დღის განმავლობაში ინფიცირებულების რიცხვი 5-ით გაიზარდა. აჭარის საზოგადოებრივი ჯანდაცვის ცენტრი მოსახლეობას აფრთხილებს და მოუწოდებს, რომ ჩაიტარონ ვაქცინაცია. აცრას ექვემდებარება ყველა აუცრელი ან არასრულად აცრილი 40 წლამდე მოქალაქე.
http://mediamonitoring.ge/mms/includes/video/video.php?id=5022428
--- 

05.02.2018
არხი:  რუსთავი 2  
გადაცემა: კურიერი 15:00
ქუთაისში მცხოვრები ლაფერაძეების ოჯახი ონკოლოგიურ საავადმყოფოს უჩივის. 31 იანვარს 64 წლის ბადრი ლაფერაძე მოულოდნელად, ოპერაციის დროს გარდაიცვალა. ოჯახის მტკიცებით, ექიმები აიმედებდნენ, რომ ოპერაცია გართულებების გარეშე დასრულდებოდა, თუმცა მოულოდნელად, პაციენტს გული გაუჩერდა. ლაფერაძეები ექიმების პასუხისმგებლობის საკითხის დაყენებას ითხოვენ. სამედიცინო პერსონალი მომხდართან დაკავშირებით ამ ეტაპზე კომენტარს არ აკეთებს
http://mediamonitoring.ge/mms/includes/video/video.php?id=5021318
პალიტრა ტვ - პალიტრა ნიუს 20:00-
http://mediamonitoring.ge/mms/includes/video/video.php?id=5022401
--- 

05.02.2018
არხი:  იმედი 
გადაცემა: იმედის დღე
4 თებერვალს კიბოსთან ბრძოლის მსოფლიო დღე აღინიშნა. ამ დღის მიზანია ჩვენ ყველამ ერთად გავიგოთ, რომ ყველას ერთად შეგვიძლია მცირე წვლილი მაინც შევიტანოთ კინოსთან ბრძოლაში. "ჩვენ შეგვიძლია - მე შემიძლია" - ეს არის წლევანდელი მათ სლოგანი. თემაზე სასაუბროთ გადაცემის სტუმარია ჯანდაცვის სამინისტოს ჯანმრთელობის დაცვის დეპარტამანტის ხელმძღვანელი მარინა დარახველიძე
http://mediamonitoring.ge/mms/includes/video/video.php?id=5020869
--- 

05.02.2018
არხი:  ტელეკომპანია იბერია 
გადაცემა: ახალი ამბები 17:00
სკოლებში უსაფრთხოების გაძლიერების მიზნით განათლებისა და შინაგან საქმეთა სამინისტროები ერთობლივ ცვლილებებზე მუშაობენ. ანა არგანაშვილი:"სოციალური მომსახურების სააგენტო სამწუხაროდ არ იღებს მონაწილეობას, ბავშვთა კეთილდღეობის სფეროში მიმდინარე გარკვეულ საკითხებს თავს არიდებენ”.
http://mediamonitoring.ge/mms/includes/video/video.php?id=5021676
რუსთავი 2 - კურიერი 15:00- http://mediamonitoring.ge/mms/includes/video/video.php?id=5021218
--- 

05.02.2018
არხი:  I არხი  
გადაცემა: მოამბე 15:00
საბავშვო ბაღებში კვების საკითხებზე საკრებულოს განათლებისა და კულტურის კომისიის სხდომაზე იმსჯელეს. სხდომას გაერო-ს ბავშვთა ფონდისა და ჯანდაცვის სამინისტროს წარმომადგენლები ესწრებოდნენ. შეხვედრის ფარგლებში, დეპუტატებმა განსაკუთრებული ყურადღება სწორედ ბაგა-ბაღებში კვების ორგანიზებისა და რაციონის სტანდარტზე გააკეთეს.
http://mediamonitoring.ge/mms/includes/video/video.php?id=5021271
მაესტრო - ახალი ამბები 18:00- 
http://mediamonitoring.ge/mms/includes/video/video.php?id=5021669
--- 

05.02.2018
არხი:  	იმედი  
გადაცემა: იმედის დღე
სტერეოტიპები და დისკრიმინიაცია. დისკრიმიანციის გამოვლენის არააერთი ფორმა არსებობს და ეს ძალიან სამწუხაროა. პრობლემა საქართველოში ძალიან აქტუალურია.
http://mediamonitoring.ge/mms/includes/video/video.php?id=5020513
--- 


ინტერნეტი
06.02.2018
მედიასაშუალება: http://www.interpressnews.ge/ge/sazogadoeba/476716-jandacvis-saministro-metrosadgur-varkethilshi-dashavebultha-damatebithi-samedicino-momsakhurebis-kharjebs-satciroebis-shemthkhvevashi-shesabamisi-dokumentaciis-tsardgenis-shemdeg-meria-dafaravs.html
ჯანდაცვის სამინისტრო - მეტროსადგურ ”ვარკეთილში” დაშავებულთა დამატებითი სამედიცინო მომსახურების ხარჯებს, საჭიროების შემთხვევაში, შესაბამისი დოკუმენტაციის წარდგენის შემდეგ მერია დაფარავს
მეტროსადგურ „ვარკეთილში“ 30 იანვარს მომხდარი შემთხვევის შედეგად დაშავებულების მკურნალობის ხარჯები საყოველთაო ჯანდაცვის პროგრამის ფარგლებში დაიფარა, - ამის შესახებ ნათქვამია შრომის, ჯანმრთელობისა და სოციალური დაცვის სამინისტროს განცხადებაში. როგორც უწყებაში განმარტავენ, დაზარალებულების ნაწილს ქირურგიული ჩარევა დასჭირდა, ნაწილს კი სამედიცინო მომსახურება ამბულატორიულად გაეწია და მათი მკურნალობის ხარჯები სრულად ანაზღაურდა. ამჟამად ყველა პაციენტი კლინიკებიდან გაწერილია.  როგორც ჯანდაცვის სამინისტროში აცხადებენ, დაშავებულთა დამატებითი სამედიცინო მომსახურების ხარჯებს, საჭიროების შემთხვევაში, შესაბამისი დოკუმენტაციის წარდგენის შემდეგ თბილისის მერია დაფარავს.  ”მეტროსადგურ „ვარკეთილში“ დაშავებული პირები, შრომის, ჯანმრთელობის და სოციალური დაცვის მინისტრმა დავით სერგეენკომ ინციდენტიდან რამდენიმე საათში პირადად მოინახულა. მინისტრმა იმთავითვე განაცხადა, რომ მათი სამედიცინო მომსახურების ხარჯები საყოველთაო ჯანდაცვის პროგრამით სრულად დაფინანსდებოდა. პირველივე დღიდან ჯანდაცვის სამინისტროს შესაბამის სამსახურებს მუდმივი კომუნიკაცია ჰქონდათ დაშავებულთა მკურნალ ექიმებთან.  პაციენტთა იდენტიფიცირება და მათი ჯანმრთელბობის მდგომარეობისა თუ გაწეული სამედიცინო მომსახურების შესახებ ინფორმაცია კონფიდენციალურია”,- ნათქვამია განცხადებაში.
ექსპრესნიუს.ჯი- http://epn.ge/index.php?id=59903
1ტვ.ჯი- https://1tv.ge/news/metro-varketilshi-dashavebulta-damatebit-samedicino-kharjebs-dokumentaciis-wardgenis-shemdeg-tbilisis-meria-dafaravs/
აიპრეს.ჯი- http://www.ipress.ge/new/100086-jandacva-metroshi-dashavebulta-mkurnalobis-kharjebi-sayoveltao-jandacvis-programis-farglebshi-daifara
--- 

მედიასაშუალება: http://reportiori.ge/inside.php?menuid=3&id=63633
მეტროსადგურში მომხდარ შემთხვევასთან დაკავშირებით სატრანსპორტო კომპანიის განცხადებას ავრცელებს
„30 იანვარს, მეტროსადგურ „ვარკეთილში" მომხდარი შემთხვევის შედეგად, 14 ადამიანი დაზარალდა, რომელთაც სასწრაფო-სამედიცინო დახმარება დროულად აღმოუჩინეს და სხვადასხვა სამედიცინო დაწესებულებაში გადაიყვანეს", - ამის შესახებ თბილისის სატრანსპორტო კომპანიის განცხადებაშია ნათქვამი. როგორც განცხადებაშია აღნიშნული, დაზარალებულების მკურნალობის ხარჯები სრულად ანაზღაურდა. „მათი პირველადი მკურნალობის ხარჯები სრულად ანაზღაურდა, როგორც საყოველთაო ჯანდაცვის პროგრამის ფარგლებში, ასევე, თბილისის მერიის მიერ. როგორც არაერთხელ აღინიშნა, დაზარალებულთა დამატებითი მკურნალობის საჭიროების შემთხვევაში, ხარჯებს შესაბამისი დოკუმენტაციის წარმოდგენის შემდეგ, თბილისის მერია დაფარავს", - ნათქვამია განცხადებაში.
--- 

მედიასაშუალება: http://ghn.ge/com/news/view/196588/
მეტროსადგურ „ვარკეთილში“ დაშავებული ონლაინსესხით მკურნალობს
მეტროსადგურ „ვარკეთილში“ ჭერის ჩამონგრევის შედეგად ერთ-ერთი დაშავებული, დიმიტრი ფაილოძე ნაოპერაციევ ფეხს ონლაინსესხით მკურნალობს. აღნიშნულის შესახებ „ჯი-ეიჩ-ენს“ ფაილოძემ განუცხადა. „მარცხენა ფეხზე ორივე წვივი მაქვს მოტეხილი.  ოპერაცია იმავე დღეს გამიკეთეს. 10 დღის სამყოფ წამლებში 300 ლარი გადავიხადე. რა თქმა უნდა, მედიკამენტები ჩემი ფულით შევიძინე. უფრო სწორად, ეს ფული არც მქონდა, ჩემმა ძმამ სწრაფი სესხი გააკეთა და ისე ვიყიდე წამლები, აბა რა უნდა მექნა?! ტკივილები მაწუხებს, გამაყუჩებელსა და თრომბის საწინააღმდეგო მედიკამენტებს ვიკეთებ“, - აცხადებს ფაილოძე.
მას რამდენიმე თვეში ხელახალი ოპერაცია ესაჭიროება, მანამდე კი, სხვადასხვა პროცედურებისთვის თანხას კვლავ ნასესხები ფულით იხდის. „სპეციალური ჩასაცმელი მჭირდება, რომელსაც დამატებით ფული სჭირდება, ძაფები ამოსაღებია, 2 თვეში რენტგენი მექნება გადასაღები და 6 თვეში ხელახალი ოპერაცია მესაჭიროება, რადგან ფეხზე რკინის ფირფიტები მაქვს ჩადგმული. ექთანს თითო გადახვევაში 30 ლარს ვაძლევ“, - აცხადებს დაზარალებული. მის მდგომარეობას კიდევ უფრო მძიმეს ხდის ის ფაქტიც, რომ ფაილოძე ოჯახის მარჩენალი იყო, ასეთ მდგომარეობაში კი ის, რამდენიმე თვის განმავლობაში მუშაობას ვერ შეძლებს. „ოფიციალური სამსახური არ მქონია, მაგრამ დღიურ სამუშაოზე 20-30 ლარს ვშოულობდი და ავადმყოფ ბებიას ვუვლიდი. სახლში ბებიასთან ერთად ვცხოვრობ, ინსულტი გადაიტანა, სიმსივნის გამო მკერდი მოკვეთეს და ასეთი ქალი უპატრონოდ დამრჩა. მე კი, ჩემი მდგომარეობის გამო მინიმუმ, 6 თვე მუშაობას ვერ შევძლებ“, - აცხადებს ფაილოძე. მისი განმარტებით, მას არც მერიიდან და არც ჯანდაცვის სამინისტროდან ამ დრომდე არავინ  შეხმიანებია. „დღეს ჩემი ძმა სამგორის გამგეობაში დაიბარეს, რამდენად დამეხმარებიან, არ ვიცი.  ვითხოვ კომპენსაციას, რადგან როგორც აღვნიშნე, მინიმუმ, 6 თვის განმავლობაში მუშაობას ვერ შევძლებ“, - დასძენს ფაილოძე. შეგახსენებთ, რომ მეტროსადგურ „ვარკეთილში“ ჭერი 30 იანვარს ჩამოინგრა. შემთხვევის შედეგად, 14 ადამიანი დაშავდა.
--- 

მედიასაშუალება: http://fortuna.ge/ckheli-khazi-24-7-redjimshi-mushaobs-jandacvis-saministro-phr-s-pasukhobs/
ცხელი ხაზი 24/7 რეჟიმში მუშაობს – ჯანდაცვის სამინისტრო PHR-ს პასუხობს
“შრომის, ჯანმრთელობისა და სოციალური დაცვის სამინისტროს ცხელი ხაზი, ფუნქციონირებს 24/7 რეჟიმში. ყველა შემოსულ ზარზე ცხელი ხაზის წარმომადგენელი სათანადო რეაგირებას ახდენს,” – ამ განცხადებით ჯანდაცვის სამინისტროში არასამთავრობო ორგანიზაციას “პარტნიორობა ადამიანის უფლებებისთვის” (PHR)პასუხობენ. PHR-მა რამდენიმე დღის წინ სამინისტროს რეკომენდაციით მიმართა, გააუმჯობესოს ცხელი ხაზის ფუნქციონირება და გახადოს ის ყველასთავის ხელმისაწვდომი. ორგანიზაცია ორ კონკრეტულ შემთხვევაზე საუბრობს: ერთ შემთხვევაში ცხელ ხაზზე ბავშვზე ძალადობის შესახებ შევიდა ინფორმაცია, რაზეც ოპერატორმა განაცხადა, რომ აღნიშნული მათი კომპეტენცია არ იყო, მეორე შემთხვევაში კი ზარის განმახორციელებელს განუცხადეს, რომ სამუშაო საათები დამთავრებულია და მეორე დღეს დარეკვა სთხოვეს. აღნიშნულ შემთხვევებზე ჯანდაცვის სამინისტროში აცხადებენ, რომ “ცხელი ხაზის წარმომადგენლის მიერ მიღებული იქნა მოქალაქის მიერ დატოვებული შეტყობინება და გაიგზავნა შესაბამის სამსახურში შემდგომი რეაგირებისთვის.”სამინისტროში ასევე განმარტავენ, რომ ჯანდაცვის სამინისტრო პერმანენტულად ატარებს ცხელი ხაზის თანამშრომელთა ტრენინგებს უწყებაში მიმდინარე პროგრამულ ცვლილებებთან დაკავშირებით.რაც შეეხება, ცხელ ხაზზე შესული ზარების ტარიფს, რომელიც PHR- ის ინფორმაციით, ყველა აბობნენტისთვის უფასო არაა, სამინისტროში განმარტავენ, რომ ეს საკითხი ჯანდაცვის სამინისტროს მიერ არ რეგულირდება.
--- 

მედიასაშუალება: http://www.interpressnews.ge/ge/sazogadoeba/476567-parlamentthan-aqcia-sakheltsodebith-musha-romelic-jer-ar-momkvdara-me-var-gaimartha.html?ar=A
პარლამენტთან აქცია სახელწოდებით - „მუშა რომელიც ჯერ არ მომკვდარა, მე ვარ“ გაიმართა
„გახადე შრომა უსაფრთხო“, „მუშა რომელიც ჯერ არ მომკვდარა, მე ვარ“, - ამ ლოზუნგებით პროფკავშირების წარმომადგენლებმა პარლამენტის შენობის წინ აქცია გამართეს. მათ პარლამენტში შრომის უსაფრთხოებისა და შრომის უფლებების დაცვის საკითხზე კანონპროექტის განხილვის შესახებ ისაუბრეს.  როგორც აქციაზე პროფკავშირების ახალგაზრდული მოძრაობის ლიდერმა გიგა ბექაურმა განაცხადა, ისინი არ ეთანხმებიან კანონპროექტს და მიაჩნიათ, რომ ეს იქნება საზოგადოებისთვის თვალში ნაცრის შეყრა, რადგან იგი არ ითვალისწინებს მნიშვნელოვან საკითხებს. ბექაურის თქმით, შრომის ინსპექციის დაშვება საწარმოებში უპირობოდ უნდა ხდებოდეს, რაც კანონპროექტის მიხედვით ასე არ არის. მისივე თქმით, ეს კანონპროექტი არ უნდა ვრცელდებოდეს მხოლოდ მძიმე, მავნე და საშიშპირობებიან სამუშაოებზე. გიგა ბექაურმა აღნიშნა, რომ ასეთი სამუშაოების ჩამონათვალის ნუსხაც კი არ არსებობს, კერძოდ, რა ითვლება მძიმე, მავნე და საშიშპირობებიან სამუშაოდ.  მისივე თქმით, პროფკავშირები დაელოდება კანონპროექტის მესამე მოსმენით განხილვის შედეგებს, რის შემდეგადაც ფართომასშტაბიანი აქციების გამართვას არ გამორიცხავენ.  როგორც აქციაზე აღინიშნა, 2007 წლის შემდეგ საქართველოში რაც შრომის ინსპექცია გაუქმდა, სამუშაო ადგილებზე 480-მდე ადამიანი დაიღუპა, 800-მდე დაშავდა.
--- 

მედიასაშუალება: http://www.interpressnews.ge/ge/politika/476598-mthavrobis-mothkhovnith-parlamentis-jandacvis-komitetma-shromis-usafrthkhoebis-shesakheb-kanonproeqtis-gankhilva-erthi-kvirith-gadado.html?ar=A
მთავრობის მოთხოვნით პარლამენტის ჯანდაცვის კომიტეტმა “შრომის უსაფრთხოების შესახებ“ კანონპროექტის განხილვა ერთი კვირით გადადო
მთავრობის მოთხოვნით პარლამენტის ჯანდაცვის კომიტეტმა “შრომის უსაფრთხოების შესახებ“ კანონპროექტის განხილვა ერთი კვირით გადადო. პროექტი, რომლის ინიციატორიც თავად მთავრობაა, კომიტეტს დღეს მეორე მოსმენით, მუხლობრივად უნდა განეხილა, თუმცა როგორც ჯანდაცვის მინისტრის მოადგილე თამილა ბარკალაიამ განაცხადა, რიგ საკითხებზე სამინისტროებს შორის პოზიციები შეჯერებული არ არის. ამ არგუმენტით მან განხილვის ერთი კვირით გადადება მოითხოვა. როგორც საკომიტეტო სხდომაზე გაირკვა, პროექტთან დაკავშირებით, რიგი საკითხების გარშემო განსხვავებული პოზიციები გააჩნია ეკონომიკის სამინისტროს. “ჯანდაცვის სამინისტრო ერთადერთი სამინისტრო არ არის, რომელიც არის პასუხისმგებელი ორგანო შრომის უსაფრთხოების უზრუნველყოფაზე. სწორედ ამიტომ ძალიან მნიშვნელოვანია ყველა სახელმწიფო უწყების ერთობლივი ხედვა და ერთობლივი შეჯერებული ქმედებები შრომის უსაფრთხოების უზრუნველსაყოფად. აღნიშნულ კანონპროექტში არის ნიუანსები, რომელიც ჩვენსა და ეკონომიკის სამინისტროს შორის უნდა შეთანხმდეს. საქმე ეხება სანქცირების წესებს, სანქცირების რაოდენობას. ეს ყველაფერი კარგად უნდა გაითვალოს იმისთვის, რომ კანონი იყოს ქმედითი და ხარისხიანი“, - განაცხადა თამილა ბარკალაიამ.
ექსპრესნიუს.ჯი- http://epn.ge/?id=59881
ბიემ.ჯი- http://www.bm.ge/ka/article/saministrom-shromis-usafrtxoebis-kanonproeqtis-warsadgenad-kidev-erti-kvira-itxova/16733
ჯიეიჩენ.ჯი- http://ghn.ge/com/news/view/196589

მედიასაშუალება: http://www.interpressnews.ge/ge/politika/476605-dimitri-cqitishvili-ekonomikis-saministros-shemothavazebaa-shromis-usafrthkhoebis-shesakheb-kanonproeqtis-gavrcelebis-arealis-shevitsroeba.html?ar=A
დიმიტრი ცქიტიშვილი - ეკონომიკის სამინისტროს შემოთავაზებაა, “შრომის უსაფრთხოების შესახებ“ კანონპროექტის გავრცელების არეალის შევიწროება
“შრომის უსაფრთხოების შესახებ“ კანონპროექტი სრულად იყო გამართული იმისთვის, რომ კომიტეტს მეორე მოსმენით განეხილა და მიეღო, - ამის შესახებ საკანონმდებლო ინიციატივის განხილვის გადადების შემდეგ “ქართული ოცნების“ დეპუტატმა დიმიტრი ცქიტიშვილმა განაცხადა. როგორც ცქიტიშვილმა განმარტა, პროექტთან დაკავშირებით ეკონომიკის სამინისტროს შეთავაზებაა, რომ კანონპროექტის გავრცელების არეალი, რომელიც მძიმე, მავნე და საშიშპირობებიან სამუშაოებს მოიცავს, დავიწროვდეს და კანონის მოქმედების სფეროდ მომატებული საფრთხის შემცველი ადგილები განისაზღვროს. “ეკონომიკის სამინისტროსგან მივიღეთ წერილი, სადაც სამინისტრო ითხოვს გადაიხედოს მთავარი პრინციპი, რაც გულისხმობს შრომის უსაფთხოების კანონის გავრცელების სფეროს შევიწროებას - კერძოდ, კანონის გავრცელებას მძიმე, მავნე და საშიშპირობებიანი სამუშაოებიდან, უფრო მომეტებული საფრთხის მქონე სფეროებზე. ეს პირველი მოსმენით მიღებულ კანონის ვარიანტს ეწინააღმდეგება. ამ შემთხვევაში ჩვენ ნაკლებად გვაქვს ამაზე საუბრის უფლება. აქ პრინციპი არის მთავარი - სახელმწიფომ უნდა გააკეთოს განაცხადი, რომ ამ კანონს ის სერიოზულად ეპყრობა. ჩვენ უნდა შევქმნათ პრევენციის მექანიზმი და შრომის უსაფრთხოების სტანდარტი, რის მიხედვითაც კომპანიებმა უნდა იმუშაონ, რათა მინიმუმამდე დავიდეს უბედური შემთხვევები და ადამიანები არ იღუპებოდნენ სამუშაო ადგილებზე“, - განაცხადა დიმიტრი ცქიტიშვილმა. მთავრობის მოთხოვნით პარლამენტის ჯანდაცვის კომიტეტმა “შრომის უსაფრთხოების შესახებ“ კანონპროექტის განხილვა ერთი კვირით გადადო. პროექტი, რომლის ინიციატორიც თავად მთავრობაა, კომიტეტს დღეს მეორე მოსმენით, მუხლობრივად უნდა განეხილა, თუმცა როგორც ჯანდაცვის მინისტრის მოადგილემ თამილა ბარკალაიმ განაცხადა, რიგ საკითხებზე სამინისტროებს შორის პოზიციები შეჯერებული არ არის. ამ არგუმენტით მან განხილვის ერთი კვირით გადადება მოითხოვა. როგორც საკომიტეტო სხდომაზე გაირკვა, პროექტთან დაკავშირებით, ეკონომიკის სამინისტროს რიგი საკითხების გარშემო განსხვავებული პოზიციები გააჩნია.

მედიასაშუალება: http://netgazeti.ge/news/250354/
სანქციების ოდენობა დიდ ტვირთს არ უნდა აკისრებდეს ბიზნესს – ბიზნესომბუდსმენი შრომის უსაფრთხოებაზე
საქართველოს პარლამენტში „შრომის უსაფრთხოების შესახებ’’ კანონის მიმდინარე განხილვასთან დაკავშირებით ბიზნესომბუდსმენი განცხადებას ავრცელებს. საქართველოს ბიზნესომბუდსმენის აპარატი დადებითად აფასებს იმ ფაქტს, რომ მათი თქმით, კანონპროექტის განხილვის პროცესში და სამუშაო ჯგუფის მუშაობაში ჩართულები არიან ბიზნეს-ასოციაციების წარმომადგენლები და მათ  საშუალება აქვთ,  შესაძლებლობის ფარგლებში დააფიქსირონ საკუთარი შენიშვნები და მოსაზრებები. ბიზნესომბუდსმენის განცხადებით, ბიზნეს-სექტორი მიესალმება და მხარს უჭერს ევროპასთან ასოცირების ხელშეკრულების ვალდებულებებიდან გამომდინარე ქმედითი ნაბიჯების გადადგმას, რაც თავის მხრივ, ქვეყანაში მაღალი სტანდარტის პროდუქციის თუ სერვისების წარმოებას უკავშირდება, მათ შორის, შრომის უსაფრთხოების დაცვის მიზნით განხორციელებულ ღონისძიებებს. “თუმცა აღსანიშნავია, რომ კანონპროექტის განხილვის პროცესში არსებობს რიგი საკითხები, რომელთა გათვალისწინებაც ბიზნესის და ბიზნესის სფეროში დასაქმებულების ინტერესებიდან გამომდინარე აუცილებელია – ცხადი რეგულაციების შემუშავების, გაურკვევლობებისა და ბიზნესის საქმიანობის რაიმე სახით ხელის შეშლის თავიდან აცილების მიზნით”, – ვკითხულობთ განცხადებაში კანონპროექტის უკანასკნელი ვერსიიდან გამომდინარე, ბიზნესომბუდსმენის აპარატს აქვს შემდეგი რეკომენდაციები, რომელსაც უცვლელად გთავაზობთ: სანქციების ოდენობა – სანქციების ოდენობა და კომბინაცია უნდა იყოს პროპორციული და ადეკვატური, რაც ხელს შეუწყობს კანონპროექტის ეფექტურობას. სანქციების ოდენობა დიდ ტვირთს არ უნდა აკისრებდეს ბიზნესს, განსაკუთრებით მცირე ზომის ბიზნესსუბიექტებს. კანონის ამოქმედების ვადები – კანონპროექტის, ისევე როგორც მისგან გამომდინარე კანონქვემდებარე აქტების ამოქმედების ვადები, უნდა განისაზღვროს გონივრულად, რათა ბიზნესს მიეცეს ადეკვატური დრო, გაეცნოს ახალ რეგულაციებს/რეგლამენტებს და თავისი საქმიანობა შესაბამისობაში მოიყვანოს ახალ ვალდებულებებთან. რა თქმა უნდა, გასათვალისწინელებელია მძიმე, მავნე, საშიში და მომეტებული საფრთხის შემცველი ობიექტებთან მიმართებაში მისი სწრაფად ამოქმედების მნიშვნელობა. დამსაქმებლის და დასაქმებულის პასუხისმგებლობა  – მნიშვნელოვანია, რომ დამსაქმებელი და დასაქმებული თანაბარ უფლებრივ მდგომარეობაში აღმოჩნდნენ ამ კანონის ძალაში შესვლის შემდეგ. დასაქმებულის ბრალეულობით (განზრახვით ან უხეში გაუფრთხილებლობით) შემთხვევის დადგომისას არ დადგეს დამსაქმებლის პასუხისმგებლობა. ადმინისტრირების და კანონის მოთხოვნების შესაბამისობის უზრუნველყოფა – დაზუსტებას მოითხოვს ისეთი საკითხები, როგორებიცაა – მძიმე, მავნე და საშიშპირობებიანი სამუშაოების საქმიანობათა რეგისტრაცია, პროფესიული დაავადებების აღრიცხვა, დასაქმებულთა უბედური შემთხვევის დაზღვევა და დასაქმებულების სამედიცინო შემოწმება. მნიშვნელოვანია, კანონით განისაზღვროს რეგისტრაციას დაქვემდებარებული კონკრეტული მონაცემები, ვინაიდან, დიდი ალბათობით, ეს იქნება პირადი სახის მონაცემები. სახელმწიფოს თანამონაწილეობა შრომის უსაფრთხოების სისტემის ეფექტურ დაგეგმარებაში – საქართველოში შრომის უსაფრთხოების სპეციალისტების სიმცირის გათვალისწინებით, მიზანშეწონილია პროფესიული გადამზადების კუთხით პროგრამების არსებობა, რათა რიგ საწარმოებს არ გაუჭირდეთ შიდა შრომის უსაფრთხოების სისტემის კანონის მოთხოვნების შესაბამისობაში მოყვანა, განსაკუთრებით  ეს შეეხება მცირე და საშუალო მეწარმეებს. პარლამენტის თავმჯდომარის, ირაკლი კობახიძის განცხადებით, საქართველოს პარლამენტი განიხილავს კანონპროექტს მძიმე, მავნე და საშიშ პირობებიან სამუშაოებზე შრომის უსაფრთხოების დაცვის შესახებ. “ეს არის შრომითი საქმიანობის ის სფეროები, სადაც მდგომარეობა კრიტიკულია და სახელმწიფოს დაუყონებლივ ჩარევას საჭიროებს. შრომის უსაფრთხოების მაღალი სტანდარტის დამკვიდრება, მის დაცვაზე მუდმივი დაკვირვება და სტანდარტების შემდგომი სრულყოფა არის ჩვენი საერთაშორისო ვალდებულება, რომელიც საქართველომ ევროკავშირთან ასოცირების ხელშეკრულებით აიღო. ამასთან, ეს ვალდებულება აისახა საქართველოს კონსტიტუციის ახალ რედაქციაშიც, რომლითაც მკვიდრდება შრომის უსაფრთხოებისა და შრომითი უფლებების დაცვის ახალი, გაცილებით მაღალი სტანდარტი. აქედან გამომდინარე, შრომის უსაფრთხოებისა და, ზოგადად, შრომითი უფლებების დაცვის საკითხების განხილვისა და შესაბამისი მექანიზმების შემუშავების მიზნით, საქართველოს პარლამენტი გეგმავს შექმნას გამჭვირვალე და ფართო სადისკუსიო ფორმატი, რომელშიც ყველა დაინტერესებულ მხარეს მიეცემა მონაწილეობის შესაძლებლობა”, – ნათქვამია კობახიძის მიერ გავრცელებულ განცხადებაში. ირაკლი კობახიძის თქმით, შრომის უსაფრთხოების მაღალი სტანდარტის დამკვიდრება მიმართული უნდა იყოს, ერთი მხრივ, დასაქმებულთა უფლებების, ხოლო, მეორე მხრივ, დამსაქმებელთა ინტერესების დაცვისკენ. “ამდენად, მნიშვნელოვანია, დამსაქმებლებიც იყვნენ ჩართული შესაბამისი სამართლებრივი მექანიზმების შემუშავების პროცესში. ჯანსაღი ეკონომიკური და სოციალური გარემოსთვის, საჭიროა უზრუნველვყოთ ჰარმონიული ურთიერთობა დამსაქმებლებსა და დასაქმებულებს შორის, რაც გაზრდის შრომის პროდუქტიულობას, ხელს შეუწყობს კომპანიების გაძლიერებას და ქვეყნის მდგრად ეკონომიკურ განვითარებას”, – აცხადებს კობახიძე.

მედიასაშუალება: https://imedinews.ge/ge/saqartvelo/47193/adamianis-uplebata-datsvis-komitetis-skhdomaze-shromis-kodeqsis-tsvlilebebze-msjeloben
ადამიანის უფლებათა დაცვის კომიტეტის სხდომაზე შრომის კოდექსის ცვლილებებზე მსჯელობენ
[bookmark: _GoBack]"საქართველოს შრომის კოდექსისა" და "საჯარო სამსახურის შესახებ" კანონებში ცვლილებების შეტანის თაობაზე ადამიანის უფლებათა დაცვის კომიტეტის სხდომაზე მსჯელობენ. კანონპროექტი, რომელიც ჯანდაცვის სამინტრომ პარლამენტს წარუდგინა, დისკრიმინაციის ყველა ფორმის აღმოფხვრას ითვალისიწნებს. ჯანდაცვის მინისტრის მოადგილის, თამარ ბარკალაიას თქმით, საკანონმდებლო პაკეტის მთავარი მიზანია, აღმოიფხვრას დისკრიმინაციის ნებისმიერ ფორმა დამსაქმებლის მიერ ვაკანსიის შესახებ განცხადების გამოქვეყნებისა და გასაუბრების ეტაპზე. კანონპროექტით განსაზღვრულია დამსაქმებლის ვალდებულება, მიაწოდოს ინჭფორმაცია კანდიდატს პირთა თანაბარი მოპყრობის პრინციპის შესახებ საქართველოს კანონმდებლობით განსაზღვრული დებულებების თაობაზე.  წარმოდგენილი კანონპროექტი რასობრივი თუ ეთნიკური კუთვნილების მიუხედავად, პირთა თანაბარი მოპყრობის პრინციპის განხორციელების თაობაზე 2000 წლის 29 ივნისის ევროსაბჭოს დირექტივებს ითვალისწინებს. 5 თებერვალს პარლამენტის თავმჯდომარემ ირაკლი კობახიძემ შრომის უსაფრთხოების დაცვის შესახებ კანონპროექტზე სპეციალური განცხადება გაავრცელა. როგორც კობახიძე წერს, საქართველოს პარლამენტი განიხილავს კანონპროექტს მძიმე, მავნე და საშიშ პირობებიან სამუშაოებზე შრომის უსაფრთხოების დაცვის შესახებ. ეს არის შრომითი საქმიანობის ის სფეროები, სადაც მდგომარეობა კრიტიკულია და სახელმწიფოს დაუყონებლივ ჩარევას საჭიროებს. ადამიანის უფლებების სწავლებისა და მონიტორინგის ცენტრმა (EMC) მთავრობა დანაპირების შეუსრულებლობაში დაადანაშაულა. ორგანიზაციის წარმომადგენელმა ლინა ღვინიანიძემ თქვა, რომ შრომის უსაფრთხოების კანონი 2017 წლის ბოლომდე უნდა მიეღოთ, თუმცა პირობა დაირღვა.

ქუთაისში ონკოლოგიური დაავადებით გარდაცვლილი პაციენტის ოჯახი ექიმებს უჩივის
ქუთაისში მცხოვრები ლაფერაძეების ოჯახი ონკოლოგიურ საავადმყოფოს უჩივის. მათი თქმით, 31 იანვარს 64 წლის ბადრი ლაფერაძე მოულოდნელად, ოპერაციის დროს გარდაიცვალა. ოჯახის მტკიცებით, ექიმებმა გარანტია მისცეს, რომ ოპერაცია გართულებების გარეშე დასრულდებოდა, თუმცა მათგანვე შეიტყვეს, რომ მამაკაცს გული გაუჩერდა. ლაფერაძეები ექიმების პასუხისმგებლობის საკითხის დაყენებას ითხოვენ, რადგან ეჭვობენ, რომ ოპერაცია სათანადოდ არ ჩატარდა. ”როცა ექიმებმა გვითხრეს მამის გარდაცვალების შესახებ, ავედი სანახავად და ცხედარი უკვე გაციებული იყო. არ გვიმხელდნენ და ჩემი ვარაუდით, დაახლოებით ორი საათის შემდეგ შეგვატყობინეს მხოლოდ მას შემდეგ, რაც ჩვენ მოვითხოვეთ პაციენტის მდგომარეობის შესახებ ინფორმაცია", - განუცხადა „ინტერპრესნიუსს“ დავით ლაფერაძემ. ოჯახის წევრების თქმით, გარდაცვლილს მეორე სტადიის ავთვისებიანი სიმსივნე ჰქონდა.

მედიასაშუალება: http://www.kutaisipost.ge/akhali-ambebi/article/11024-qvelodebith-eqspertizis-daskvnasq-quthaisis-onkologiuri-saavadmyofo
"ველოდებით ექსპერტიზის დასკვნას" - ქუთაისის ონკოლოგიური საავადმყოფო
ქუთაისის ონკოლოგიურ საავადმყოფოში ლაფერაძეების ოჯახის ბარლდებასთან დაკავშირებით, მხოლოდ იმას აცხადებენ, რომ პაციენტი ოპერაციის მსვლელობისას დროს გარდაიცვალა. საუბარია, ოჯახის ბრალდებაზე, რომელთა თქმით, 64 წლის პაციენტს ოპერაცია არასათანდოდ გაუკეთდა, რის გამოც დაიღუპა. "პაციენტი 64 წლის დიაგნოზით შარდის ბუშტის ავთისებიანი სიმსივნით შემოიყვანეს. კლინიკური ჩვენებით უტარდებოდა ოპერაცია რადიკალური ცისტექტომია. ოპერაციის მსვლელობის დროს მოხდა გულის გაჩერება. ჩატარებული რეანიმაციული ღონისძიებების მიუხედავად გულის მუშაობის აღდგენა ვერ მოხერხდა. შემთხვევას ამჟამად იკვლევს ექსპერტიზა", - ამბობს საავადმყოფოს ანესთეზიოლოგ რეანიმატოლოგი თამარ ზაქარეიშვილი. გარდაცვლილის შვილი დათო ლაფერაძე გვიყვება, რომ პაციენტი ონკოლოგიურში ავთვისებიანი სიმსივნის მეორე სტადიით შეიყვანეს. ის ამბობს, რომ ექიმებმა გარდაცვალების მიზეზად ოპერაციის დასრულების შემდეგ გულის პრობლემა დაასახელეს. პაცინტს ოპერაცია 31 იანვარს გაუკეთდა. "ექიმებმა გვითხრეს, ოპერაციის დასრულების შემდეგ გული გაუჩერდაო. ავედი ცხედრის სანახავად და უკვე გაყინული იყო. არ გვიმხელდნენ და ჩემი ვარაუდით, დაახლოებით ორი საათის შემდეგ, ხოლოდ მას შემდეგ შეგვატყობინეს, რაც ჩვენ მოვითხოვეთ პაცინეტის მდგომარეობა ", - ამბობს დავით ლაფერაძე. ცხედარს უკვე ჩაუტარდა ექსპერტიზა და ოჯახი პასუხს დაახლეობით 45 დღეში ელოდება. ლაფერაძეები ექიმების პასუხისმგებლობის საკითხის დაყენებას ითხოვენ, რადგან ეჭვობენ, რომ ოპერაცია სათანადოდ არ ჩატარდა.

40 წლამდე ასაკის მოქალაქეებისთვის წითელას აცრა უფასოა
დაავადებათა კონტროლის და საზოგადოებრივი ჯანმრთელობის ეროვნული ცენტრის განმარტებით, წითელას აცრა უფასოა 40 წლამდე ასაკის მოქალაქისთვის და 40 წელს გადაცილებულისთვის - თუ დაავადებულთან კონტაქტი ჰქონდა. სხვა შემთხვევაში 50 ლარი ღირს. აცრა შესაძლებელია იმუნიზაციის პროგრამაში ჩართულ ყველა პოლიკლინიკაში. 2017 წლის აგვისტოდან 2018 წლის 29 იანვრამდე წითელას 102 შემთხვევა დაფიქსირდა, აქედან 86 - აჭარაში. შემთხვევათა 34 % მოდის 20 წლის ზევით ასაკობრივ ჯგუფში. მაღალია 1 წლამდე ასაკობრივი ჯგუფის წილი - 19,5 %, რომელშიც ასევე ყველაზე მაღალია ავადობის მაჩვენებელი, 100 000 მოსახლეზე - 58.5, რაც მიუთითებს თანდაყოლილი იმუნიტეტის დეფიციტზე. წითელათი დაავადების, გართულებების და გარდაცვალების მაღალი რისკის ქვეშ იმყოფებიან აუცრელი ბავშვები, განსაკუთრებით ჩვილები, არავაქცინირებული ორსული ქალები. დაავადების გავრცელების შეზღუდვის მიზნით, წითელას ყველა შემთხვევის ირგვლივ ტარდება პრევენციული და კონტროლის ღონისძიებები, ეპიდზედამხედველობის ლაბორატორიული დიაგნოსტირების ჩათვლით და იმუნიზაციის მიმართულებით: ბავშვთა გეგმური იმუნიზაციით მოცვის გაუმჯობესება და დროული ვაქცინაციის უზრუნველყოფა; წითელაზე საეჭვო შემთხვევებთან კონტაქტირებულთა ვაქცინაცია; 20-40 წლის არაიმუნური მოსახლეობის ვაქცინაცია; 40 წლამდე ყველა სამედიცინო მომსახურების მიმწოდებლების/თანამშრომლების იმუნიზაცია. წითელა სიცოცხლისათვის საშიში დაავადებაა. ცენტრი მოსახლეობას ვაქცინაციისკენ მოუწოდებს.
--- 

05.02.2018
მედიასაშუალება: http://www.bm.ge/ka/business-inner/saswrafo-samedicino-daxmarebis-centris-mushaobashi-xarvezebi-gamovlinda/141
სასწრაფო სამედიცინო დახმარების ცენტრის მუშაობაში ხარვეზები გამოვლინდა
სახელმწიფო აუდიტის სამსახურმა სასწრაფო სამედიცინო დახმარების ცენტრის საქმიანობა უკვე მეორედ შეისწავლა. განმეორებითი ანალიზის შედეგად დადგინდა, რომ სასწრაფომ არ გაითვალისწინა გასულ წლებში გაცემული რეკომენდაციები. მათ შორის, არ დანერგა პრიორიტეტების დისპეჩერიზაციის სისტემა. "მაღალი რისკის ქვეშ მყოფი პაციენტების მდგომარეობა, რომელთაც ესაჭიროებათ სასწრაფო სამედიცინო დახმარების მომსახურების მიღება დაუყოვნებლივ და არასწორად მიენიჭებათ დაბალი პრიორიტეტი, კიდევ უფრო მძიმდება და იზრდება ლეტალობის რისკი", - ნათქვამია აუდიტის სამსახურის ანგარიშში. გამოვლინდა, პაციენტის სამკურნალო დაწესებულებაში გადაყვანისას უახლოესი მანძილის პრინციპის უგულებელყოფის და ასევე ისეთ კლინიკაში გადაყვანის შემთხვევები, სადაც არ არის პაციენტის სამკურნალოდ საჭირო სამედიცინო ნებართვები ან აქ აქვთ შესაბამისი მომსახურება. აუდიტის დასკვნით გაუმართავია პასპორტიზაციის სისტემა და სასწრაფო სამედიცინო დახმარების ცენტრის ჰოსპიტალიზაციის მენეჯერებს საშულება არ აქვთ მიიღონ ინფორმაცია სამკურნალო დაწესებულებებში არსებული ნებართვების, სამედიცინო პერსონალის, თავისუფალი ადგილების და ჰოსპიტალიზაციასთან დაკავშირებული სხვა საკითხების შესახებ. აუდიტი ურჩევს ჯანდაცვის სამინისტროს და თბილისის სასწრაფო სამედიცინო დახმარების ცენტრს, „დაიხვეწოს არსებული პასპორტიზაციის სისტემა, რომელმაც უნდა უზრუნველყოს სამედიცინო დაწესებულებებში არსებული მდგომარეობის შესახებ ინფორმაციის მუდმივ რეჟიმში ასახვა და პაციენტის ჰოსპიტალიზაციის კრიტერიუმები, რომლებიც, თავის მხრივ, ხელს შეუწყობს თბილისის სასწრაფო სამედიცინო დახმარების ცენტრს ჰოსპიტალიზაციის ოპტიმალურად განხორციელებაში“. ერთადერთი წინ გადადგმული ნაბიჯი რაც აუდიტმა გამოავლინა რეგიონებში სასწრაფო სამედიცინო დახმარების ერთიანი სისტემის ამოქმედებაა.
--- 

05.02.2018
მედიასაშუალება: http://www.bm.ge/ka/business-inner/kvleva-narkotikis-pirveladi-moxmarebis-asaki-15-16-welia/140/
კვლევა: ნარკოტიკის პირველადი მოხმარების ასაკი 15-16 წელია
"ინექციური ნარკოტიკების მომხმარებლებს დაბალი სოციო-ეკონომიკური სტატუსი გააჩნიათ", - კვლევა საქართველოს 7 ქალაქში საერთაშორისო ფონდმა „კურაციომ“ ჩაატარა. ანგარიშში ნათქვამია, რომ რესპონდენტთა დიდი უმრავლესობა უმუშევარია და გამოკითხულთა 51%-ის ყოველთვიური შემოსავალი 300 ლარზე (125 USD) ნაკლებია. "აივ ინფიცირების რისკის შემცველი და უსაფრთხო ქცევები ინექციური ნარკოტიკების მომხმარებლებში" კვლევის ფარგლებში გამოვლინდა, რომ ნარკოტიკის პირველი მოხმარებისა და ინექციური ნარკოტიკის მოხმარების დაწყების საშუალო ასაკი შეადგენს 15-16 წელს და 18-20 წელს. კვლევამ ცხადჰყო, რომ 2015 წლის შემდეგ გაიზარდა არაინექციური ნარკოტიკის მოხმარება. 2015 წელთან შედარებით შემცირებულია "კრაკადილის" და მსგავსი სტიმულანტების მოხმარება. თუმცა გამოვლინდა ახალი მცენარე, რომლისგანაც კუსტარული ნარკოტიკული ნივთიერება მზადდება და მისი მოხმარება ნარკოტიკის პრობლემურ მომხმარებელთა მეხუთედმა დაასახელა. კვლავ პრობლემად რჩება ინექციური ნარკოტიკის მომხმარებლების სქესობრივი ქცევა. "ყველა ქალაქში ძალიან მცირეა იმ რესპონდენტთა რაოდენობა, ვინც რეგულარულ პარტნიორთან იყენებს კონდომს. ყოველი მეორე ინექციური ნარკოტიკის მომხმარებელი აღნიშნავს საშუალოდ სამი შემთხვევითი სქესობრივი პარტნიორის ყოლას ბოლო 12 თვის განმავლობაში", - ნათქვამია ფონდ "კურაციოს" მიერ ჩატარებულ კვლევაში.
--- 

05.02.2018
მედიასაშუალება: http://www.ipress.ge/new/99986-tbilisis-sakrebuloshi-bavshvta-jansaghi-aghzrdaganvitarebisa-da-kvebis-akhal-standartebze-imsjeles
თბილისის საკრებულოში ბავშვთა ჯანსაღი აღზრდა-განვითარებისა და კვების სტანდარტებზე იმსჯელეს
თბილისის საკრებულოს განათლებისა და კულტურის კომისიის ინიციტივით, დღეს წარმომადგენლობით ორგანოში გაფართოებული შეხვედრა გაიმართა, რომელზეც საბავშვო ბაღების კვებასთან დაკავშირებულ საკითხზე იმსჯელეს. შეხვედრაში მთავრობის ადმინისტრაციის, გაეროს ბავშვთა ფონდის, შრომის, ჯანმრთელობის და სოციალური დაცვის სამინისტროს, თბილისის მერიის და ბაგა-ბაღების სააგენტოს წარმომადგენლები, ასევე დარგის ექსპერტები და მშობლები მონაწილეობდნენ. როგორც განათლების და კულტურის კომისიის თავმჯდომარემ თამარ ტალიაშვილმა განაცხადა, ბაგა-ბაღების რეფორმის პროცესი გრძელდება, რომლის მნიშვნელოვანი ნაწილი კვების რაციონში ახალი სტანდარტების დანერგვაა. „ძალიან ნაყოფიერი შეხვედრა გაიმართა, ჩვენ გადავწყვიტეთ, გვერდზე გადავდოთ პოლიტიკა და ტრიბუნა დავუთმოთ დარგის სპეციალისტებს, გაეროსა და ჯანდაცვის სამინისტროს წარმომადგენლებს. წერტილი დაესვა იმ სპეკულაციებს, რომლებიც ამ რეფორმის გარშემო არსებობდა. ბავშვთა ჯანსაღი კვება ჩვენთვის პრიორიტეტია. განათლების და კულტურის კომისია მომავალშიც აქტიურად გააგრძელებს განათლების რეფორმის გარშემო მუშაობას”,- განაცხადა თამარ ტალიაშვილმა. სკოლამდელი აღზრდის დაწესებულებებში კვების ახალი სტანდარტების შესახებ პრეზენტაცია შრომის, ჯანმრთელობის და სოციალური დაცვის სამინისტროს წარმომადგენელმა მარინე ბაიდაურმა წარადგინა. მისი განცხადებით, ამ დოკუმენტზე მუშაობა თითქმის წელიწადნახევარი მიმდინარეობდა და მისი შექმნის დროს მთავარი კრიტერიუმები სწორი კვების რეფორმის ორგანიზება, ასევე ჯანმრთელობისთვის მავნე პროდუქტების შემცირება იყო. როგორც შეხვედრაზე აღინიშნა, სტანდარტის მიხედვით, ბავშვთა ყოველდღიურ რაციონში აუცილებლად უნდა შედიოდეს: პური და მარცვლეული; ხილი და ბოსტნეული; რძე და რძის ნაწარმი; ცილოვანი პროდუქტები. „ეს რეკომენდაციები ჯანდაცვის მსოფლიო ორგანიზაციის და გაეროს ბავშვთა ფონდის უშუალო მონაწილეობით შემუშავდა. ახალ რაციონში გაზრდილია ხორცის და თევზის პროდუქტები, ასევე ხილის რაოდენობა, გაზრდილია მცენარეული ცხიმის ოდენობაც. შემცირებულია შაქრის და მარილის ოდენობა, ისევე როგორც ეს რეკომენდაციაში იყო. ჩვეულებრივი ჩაი ჩანაცვლდა ხილის ჩაით, რადგან ბავშვებისთვის კოფეინის მიღება არ არის რეკომენდირებული“,- განაცხადა მარინე ბაიდაურმა. გაეროს ბავშვთა ფონდის წარმომადგენლის თაკო უგულავას განცხადებით კი, ბავშვის განვითარება მნიშვნელოვნადაა დაკავშირებული მის კვებასთან. როგორც თაკო უგულავამ განაცხადა, კვების ახალ სტანდარტებში ყურადღება გამახვილებულია ქვეყანაში კვების ჯანსაღი წესის დამკვიდრებაზე. მისივე თქმით, ამ რეკომენდაციის პრინციპი არის არჩევითობა. როგორც თაკო უგულავამ განაცხადა, კოფეინის შემცველობა რაციონიდან იმის გამო ამოიღეს, რომ ეს ნივთიერება რკინის და C ვიტამინის ათვისებას უშლის ხელს. შეხვედრაზე ასევე აღინიშნა, რომ მნიშვნელოვანია ამ პროცესში მონიტორინგის განხორციელება და აღსრულების სისტემის შექმნა. კერძოდ, საჭიროა შეიქმნას ორგანო, რომელიც საბავშვო ბაღებში კვების რაციონის სტანდარტების აღსრულების პროცესს დააკვირდება.
ინტერპრესნიუს.ჯი- http://www.interpressnews.ge/ge/sazogadoeba/476559-thamar-taliashvili-bavshvebis-jansaghi-ganvitharebis-sakithkhze-tribuna-dargis-eqspertebs-unda-davuthmoth-da-politika-gverdze-gadavdoth.html?ar=A

საქართველოს პროფესიული კოლეჯების კურსდამთავრებულებს უცხოეთში მუშაობა შეეძლებათ
საქართველოს და ევროპულ პროფესიულ კოლეჯებს შორის გაცვლითი პროგრამები იგეგმება, რომლის თანახმადაც, ქართველ სტუდენტებს პრაქტიკის გავლა უცხოეთში შეეძლებათ, - ამის შესახებ განათლების და მეცნიერების სამინისტროს პროფესიული განათლების განვითარების დეპარტამენტის პარტნიორობის განვითარების სამმართველოს უფროსმა მარიკა ზაქარეიშვილმა „ინტერპრესნიუსს“ განუცხადა.  მისივე ინფორმაციით, ქართული პროფესიული კოლეჯების კურსდამთავრებულების ნაწილი სამუშაოდ უცხოეთში უკვე წავიდნენ.  „მაგალითად, ევროპაში, პოლონეთში გასულები არიან ჩვენი შემდუღებლები, რომლებიც ლეგალურად მუშაობენ. პოლონურმა კომპანიამ მოგვმართა. ჯანდაცვის სამინისტრო და მიგრაციის საერთაშორისო ორგანიზაცია იყო ჩართული. IOM-მმა და ჯანდაცვის სამინისტრომ მოგვმართა ჩვენ და პროფესიული კოლეჯების ასოციაციას და კოლეჯიდან „სპექტრი“ შეირჩა რამდენიმე კანდიდატი. ჩაუტარდათ გამოცდა და დააკმაყოფილეს პირობები. არც ერთი არ ჩაჭრილა, 10 ადამიანი წაიყვანეს და 6 თვით პოლონეთში იმუშავებენ.  თუმცა, ცალსახად ვერ ვიტყვით, რომ კოლეჯს ვინც დაამთავრებს ყველა ევროპაში გავა. განათლების მინისტრი მიხეილ ჩხენკელი ცოტა ხნის წინ იმყოფებოდა ლონდონში, სადაც მოლაპარაკებები მიმდინარეობდა პროფესიულ სასწავლებლებთან და გაცვლითი პროგრამები იგეგმება. შესაძლოა, საქართველოდან 2-3 თვით პრაქტიკისთვის წავიდნენ სტუდენტები. გაცვლა არ ნიშნავს, რომ კოლეჯის დამთავრების შემდეგ წავლენ ისინი პრაქტიკაზე, არამედ, შესაძლოა, პროცესშივე მოხდეს პრაქტიკაზე გაშვება. ეს უკვე დამკვიდრებული პრაქტიკაა უმაღლეს სასწავლებლებში, მაგრამ პროფესიულ განათლებაში არ არსებობს. გარდა ამისა, ესტონეთთან განხორციელდა პროგრამა ლოჯისტიკის მიმართულებით, სადაც ჩვენმა სტუდენტებმა, რომლებიც „ახალ ტალღაში“ სწავლობდნენ, გაიარეს გარკვეული მოდული ესტონეთში და მიიღეს ესტონურ-ქართული სერთიფიკატი. საერთაშორისო დონეზე მოთხოვნადი პროფესიაა და ამიტომ მათაც შეუძლიათ წავიდნენ უცხოეთში სამუშაოდ“, - განაცხადა ზაქარეიშვილმა.  მისივე თქმით, ჯერჯერობით მიღწეული არ არის შეთანხმება, რომელიც პროფესიული სასწავლებლის სტუდენტს უცხო ენის უფასოდ შესწავლაში დაეხმარება.  „კონკრეტულ შედეგს ვერ გეტყვით, მაგრამ იყო მოლაპარაკებები სხვადასხვა პროვაიდერებთან. გვინდოდა შეგვესყიდა მომსახურება, რომელიმე კარგი ენის შემსწავლელი კურსი, მაგრამ ჯერჯერობით შეთანხმება ვერ მივაღწიეთ, რესურსები არ ყოფნის და ვეძებთ ეკონომიკურ გამოსავალს. ვადასტურებთ, რომ შევაფასეთ პედაგოგების უნარებიც, რაც საჭიროებს უფრო ძლიერი კორპუსის შექმნას. სტუდენტები რომ საერთაშორისო ბაზარზე გავიდნენ, ძალიან დიდ ბარიერს წარმოადგენს უცხო ენის ცოდნა. ჯერ კონკრეტული პროგრამა არ გვაქვს“,- განაცხადა ზაქარეიშვილმა „ინტერპრესნიუსთან“ საუბრისას.
--- 

05.02.2018
მედიასაშუალება: http://www.timer.ge/samedicino-dakhmarebis-centris-direqtori-maka-gvaramia-skandalshi-ekhveva/
სასწრაფო სამედიცინო დახმარების ცენტრის დირექტორი მაკა გვარამია სკანდალში ეხვევა
ქ. თბილისის მერიის, სსიპ-სასწრაფო სამედიცინო დახმარების ცენტრის დირექტორი მაკა გვარამია სკანდალში ეხვევა. კერძოდ საქმე ეხება მისი და მისი ქმრის მიერ კლინიკებისთვის გარკვეული თანხის სანაცვლოდ, პაციენტების შეყვანის საქმეს. როგორც “თაიმერს” წყარო უყვება, ცოლ-ქმარი კლინიკებს ე.წ ატკატებს სთხოვს პაციენტების შეყვანის სანაცვლოდ, რიგ შემთხვევაში კი წილში ჩაჯდომასაც კი. “მოკლედ საქმე იმაშია, რომ მიუხედავად იმისა,რომ ეს სამსახური არის მერიის სიპი მას სუსი აკონტროლებს. ნარმანიას დროს, მერს სიპში ამბის მოკითხვის უფლებაც კი არ ჰქონდა. თუმცა იყო ვარაუდი, რომ სიტუაციას კალაძე გააკონტროლებდა, თუმცა როგორც ვხედავთ არაფერი იცვლება. სასწრაფო დახმარების ცენტრის დირექტორი გვარამია, სუსის მაღალჩინოსნის სოსო გოგაშვილის ცოლის დაქალია, მანდ მუშაობს გოგაშვილის ცოლის დისშვილიც” –აცხადებს წყარო. ამასთან, როგორც წყარო “თაიმერს” უყვება მაკა გვარამიამ ერთი და იმავე დოკუმენტით, დედის სამკურნალოდ ჯერ მერიას, შემდეგ კი ჯანდაცვის სამინისტროს დაახლოებით 18–18 ათასი დოლარის ექვივალენტი ლარებში დაარიცხინა. “თუმცა მისი ოჯახის წევრმა ეს თანხა ვერ გამოიყენა. მიუხედავად ამისა, თანხა თურქეთში მეუღლის კლინიკაში გადაირიცხა. ოჯახის წევრს მეორე დარიცხული თანხის დროს საზღვარიც კი არ გადაუკვეთავს. თუმცა მალევე ქალბატონი ახალი მანქანით ესტუმრა სასწრაფო დახმარების ცენტრს. ასე გაათეთრეს ფული“– აცხადებს წყარო. სკანდალშია გახვეული ასევე მაკა გვარამიას ქმარი, ექიმი არჩილ გოგოლაურიც. მას სიმსივნით დაავადებული 42 წლის პაციენტის ოჯახი თაღლითობაში ადანაშაულებს. სიმსივნით დაავადებული 42 წლის პაციენტის ოჯახი ცნობილ ექიმს, არჩილ გოგოლაურს, თაღლითობასა და მკურნალობისთვის მიცემული თანხის მითვისებაში ადანაშაულებს. 30 ათასი ამერიკული დოლარი ლევან დარბაისელმა გოგოლაურს სტამბოლის კლინიკაში ქიმიოთერაპიის კურსის ჩასატარებლად გადასცა. თუმცა, მოგვიანებით აღმოჩნდა, რომ მისი მკურნალობა ამ თანხის ნახევარი დაჯდა, დანარჩენი ფული ექიმმა მიითვისა. მას მაღალდოზირებული ქიმიოთერაპიის კურსის ჩატარება და ღეროვანი უჯრედების გადანერგვა სჭირდებოდა. პროცედურის ჩასატარებლად ის ექიმ არჩილ გოგოლაურთან მივიდა, რომელის თურქულ კლინიკებსა და ქართველ პაციენტებს შორის შუამავალი იყო. სტამბოლში კლინიკასთან დაკავშირების შემდეგ გაირკვა, რომ შუამავალმა, არჩილ გოგოლაურმა, არა მაღალდოზირებული, არამედ სხვა ქიმიოთერაპიის თანხა გადაიხადა. ექიმი, რომელსაც თაღლითობაში ადანაშაულებენ, კლინიკა ჰერას ერთ-ერთ დამფუძნებელი, არჩილ გოგოლაურია. პროკურატურამ გოგოლაურიც და მისი მეუღლეც უკვე დაკითხა. გოგოლაურის მიერ საბუთების გაყალბებასა და საქმეში ფინანსურ ინტერესს გამორიცხავს მისი უფლებადამცველი. ადვოკატ კახა ხვისტანის მტკიცებით, მკურნალობის კურსი თურქმა ექიმებმა შეარჩიეს და შუამავლის დანაშაული არ იკვეთება. ცნობილი ექიმის საქმიანობას, პროკურატურის ზედამხედველობით, შინაგან საქმეთა სამინისტრო სსსკ-ის 180-ე – თაღლითობის, მუხლით იძიებს. გამოძიების შემდეგ არაა გამორიცხული, დარბაისელების გარდა, გოგოლაურის თაღლითობის გამო, კიდევ სხვა დაზარალებულებიც გამოიკვეთოს. სკანდალში გახვეულია მისი მეუღლეც, მაკა გვარამიაც, რომელიც თბილისის სასწრაფო სამედიცინო დახმარების უფროსია, მანამდე კი თბილისის საკრებულოში „ქართული ოცნების“ დეპუტატი იყო.

მიშა არ მოგწონდათ და მისი გახსნილი „100 საავადმყოფო“ კარგია?
„ქართული ჯანდაცვა დაინგრა! მედიცინა განადგურებულია! ექიმს ვერ ვენდობი“ - ხშირად მოგვისმენია ეს სიტყვები, თუმცა ქართული ჯანდაცვის უახლესი, დამანგრეველი ისტორია ბევრმა არ იცის და მის „გმირებსაც“ სათანადოდ არ იცნობს. ჯანდაცვის სისტემის განადგურება ერთბაშად არ მომხდარა... 

ბეჭდვითი მედია
06.02.2018
მედიასაშუალება:	ქრონიკა+
უუფლებო პრეზიდენტობისთვის ბრძოლა დაიწყო
საქართველოს კონსტიტუციით, ქვეყნის პრეზიდენტი ერთი უუფლებო ჩინოვნიკია, რომელსაც კანონზე ვეტოს დადების გარდა, არაფერი შეუძლია. ვეტოს დაძლევა კი ჩვენს ქვეყანაში იმდენად მარტივია, რომ პრეზიდენტის ხელში არსებული ეს ბერკეტიც კი არაფრისმაქნის სათამაშოს ჰგავს. მიუხედავად ამისა, პრეზიდენტობა მაინც ბევრს ოცნებად რჩება. თუ გავითვალისწინებთ, რომ ადამიანი, რომელიც წელს პრეზიდენტის სავარძელში აღმოჩნდება, იქ ექვსი წელი ინებივრებს, ეს ოცნება კიდევ უფრო უმძაფრდებათ ამ თანამდებობის მსურველებს. ვიღას ადარდებს უუფლებობა, მთავარია, ექვსი წელი გარანტირებული სამსახური, თან უმაღლეს თანამდებობაზე: სტაბილური ხელფასი, მომსახურე პერსონალი, დაცვა, მანქანების ესკორტი და რაც მთავარია, ნული პასუხისმგებლობა. და მიუხედავად ამისა, პრეზიდენტობაში მაინც არის რაღაც ისეთი, რომლის გამოც ეს თანამდებობა პოლიტიკურადაც მიმზიდველია. სანამ საპრეზიდენტო არჩევნების შედეგებს გავეცნობით და გავიგებთ, პრეზიდენტი ისევ სხვისი ხათრით გვყავს არჩეული თუ მისი დამსახურებით, წინასაარჩევნო კამპანიას დავუბრუნდეთ, რომელიც, შეიძლება ითქვას, უკვე დაიწყო, თან ხმაურიანი ინტრიგით, - დააყენებს თუ არა საპრეზიდენტო კანდიდატად საკუთარ თავს ბიძინა ივანიშვილი? ჯერჯერობით, რთული სათქმელია, ასეთი შესაძლებლობა ვის მოუვიდა თავში, - თავად ივანიშვილს, თუ ვინმე სხვას? მაგრამ საარჩევნო კამპანიის დასაწყებად ეს ინფორმაცია შესანიშნავ ინტრიგად იქცა. ლევან ბოძაშვილი - უშიშროების საბჭოს მდივნის მოადგილე: "ვფიქრობ, რომ "ქართულ ოცნებას" ერთადერთი უალტერნატივო საპრეზიდენტო კანიდატი შეიძლება ჰყავდეს მხოლოდ - ბიძინა ივანიშვილი. ივანიშვილის გაპრეზიდენტებას ღიად ლობირებს, ასევე, კულუარული მმართველის კარის ექსპერტი, რამაზ საყვარელიძე: -ივანიშვილის პრეზიდენტობა ქვეყნისთვის ძალიან კარგი იქნება. ახალი კონსტიტუციით პრეზიდენტი უნდა იყოს მორალური ავტორიტეტი და ნაკლებად პოლიტიკოსი, პოლიტიკური ძალის მატარებელი". ალბათ, აღარაა საჭირო პარლამენტის თავმჯდომარის, თავდაცვის მინისტრისა და სხვათა დათირამბების მოშველიება იმისთვის, რომ დავინახოთ, პოლიტიკურ კრიზისში მყოფ "ოცნებაში" ივანიშვილის კანდიდატურაზე სერიოზულად ოცნებობენ. ყველაზე აქტიურად მაინც გვახარიას გვარი გიგურირებს. თუ თვალს გადავავლებთ ბოლო პერიოდში მის დაჩქარებულ კარიერულ ზესვლას, ეკონომიკის მინისტრობიდან შინაგან საქმეთა მინისტრობამდე, გამორიცხული არ არის, რომ შემდეგი საფეხური პრემიერის სავარძელი იყოს. კიდევ ერთი კანდიდატი, რომელსაც "ოცნება" აშკარად ტესტავს, დავით სერგეენკოა. ჯანდაცვის მინისტრი, რომელმაც ყველა მთავრობის წევრზე უკეთესად მოახერხა, პოლიტიკური თემებით არ გასვრილიყო, აშკარად გამოირჩევა დანარჩენი ნაცრისფერი მასისგან, მაგრამ ვერ ვიტყვით, რომ მისი პოლიტიკური თემებისგან დისტანცირება ყველაზე კარგი არგუმენტი იყოს მისი პრეზიდენტობისთვის. სერგეენკო აშკარად ერიდება საჯაროობას.

06.02.2018
მედიასაშუალება:	მესინჯერი
საქართველოს პროფესიული კოლეჯების კურსდამთავრებულებს უცხოეთში მუშაობა შეეძლებათ
საქართველოს და ევროპულ პროფესიულ კოლეჯებს შორის გაცვლითი პროგრამები იგეგმება, რომლის თანახმადაც, ქართველ სტუდენტებს პრაქტიკის გავლა უცხოეთში შეეძლებათ, - ამის შესახებ განათლების და მეცნიერების სამინისტროს პროფესიული განათლების განვითარების დეპარტამენტის პარტნიორობის განვითარების სამმართველოს უფროსმა მარიკა ზაქარეიშვილმა „ინტერპრესნიუსს“ განუცხადა. მისივე ინფორმაციით, ქართული პროფესიული კოლეჯების კურსდამთავრებულების ნაწილი სამუშაოდ უცხოეთში უკვე წავიდნენ. „მაგალითად, ევროპაში, პოლონეთში გასულები არიან ჩვენი შემდუღებლები, რომლებიც ლეგალურად მუშაობენ. პოლონურმა კომპანიამ მოგვმართა. ჯანდაცვის სამინისტრო და მიგრაციის საერთაშორისო ორგანიზაცია იყო ჩართული. IOM-მმა და ჯანდაცვის სამინისტრომ მოგვმართა ჩვენ და პროფესიული კოლეჯების ასოციაციას და კოლეჯიდან „სპექტრი“ შეირჩა რამდენიმე კანდიდატი. ჩაუტარდათ გამოცდა და დააკმაყოფილეს პირობები. არც ერთი არ ჩაჭრილა, 10 ადამიანი წაიყვანეს და 6 თვით პოლონეთში იმუშავებენ. თუმცა, ცალსახად ვერ ვიტყვით, რომ კოლეჯს ვინც დაამთავრებს ყველა ევროპაში გავა. განათლების მინისტრი მიხეილ ჩხენკელი ცოტა ხნის წინ იმყოფებოდა ლონდონში, სადაც მოლაპარაკებები მიმდინარეობდა პროფესიულ სასწავლებლებთან და გაცვლითი პროგრამები იგეგმება. შესაძლოა, საქართველოდან 2-3 თვით პრაქტიკისთვის წავიდნენ სტუდენტები. გაცვლა არ ნიშნავს, რომ კოლეჯის დამთავრების შემდეგ წავლენ ისინი პრაქტიკაზე, არამედ, შესაძლოა, პროცესშივე მოხდეს პრაქტიკაზე გაშვება. ეს უკვე დამკვიდრებული პრაქტიკაა უმაღლეს სასწავლებლებში, მაგრამ პროფესიულ განათლებაში არ არსებობს. გარდა ამისა, ესტონეთთან განხორციელდა პროგრამა ლოჯისტიკის მიმართულებით, სადაც ჩვენმა სტუდენტებმა, რომლებიც „ახალ ტალღაში“ სწავლობდნენ, გაიარეს გარკვეული მოდული ესტონეთში და მიიღეს ესტონურ-ქართული სერთიფიკატი. საერთაშორისო დონეზე მოთხოვნადი პროფესიაა და ამიტომ მათაც შეუძლიათ წავიდნენ უცხოეთში სამუშაოდ“, - განაცხადა ზაქარეიშვილმა. მისივე თქმით, ჯერჯერობით მიღწეული არ არის შეთანხმება, რომელიც პროფესიული სასწავლებლის სტუდენტს უცხო ენის უფასოდ შესწავლაში დაეხმარება. „კონკრეტულ შედეგს ვერ გეტყვით, მაგრამ იყო მოლაპარაკებები სხვადასხვა პროვაიდერებთან. გვინდოდა შეგვესყიდა მომსახურება, რომელიმე კარგი ენის შემსწავლელი კურსი, მაგრამ ჯერჯერობით შეთანხმება ვერ მივაღწიეთ, რესურსები არ ყოფნის და ვეძებთ ეკონომიკურ გამოსავალს. ვადასტურებთ, რომ შევაფასეთ პედაგოგების უნარებიც, რაც საჭიროებს უფრო ძლიერი კორპუსის შექმნას. სტუდენტები რომ საერთაშორისო ბაზარზე გავიდნენ, ძალიან დიდ ბარიერს წარმოადგენს უცხო ენის ცოდნა. ჯერ კონკრეტული პროგრამა არ გვაქვს“,- განაცხადა ზაქარეიშვილმა „ინტერპრესნიუსთან“ საუბრისას.

